
ABSTRACT

U ovom eseju autor raspravlja o najnovijim knjiskim tematiziranjima
islama, Kur'ana, muslimana i muslimanskih drustava u XXI stoljecu. Esej se
u vidu skice fokusira na bibliografski pregled najznacajnijih knjiga koje su
se 0 temama islama, Kur’ana, muslimana i muslimanskih drustava pojavile
u Evropi, na Zapadu opcenito, te na Bliskom istoku. Autor konstatira da su
naucna tematiziranja ovih velikih podrudja istraZivanja zadrzala najvaznije
metodoloske karakteristike studija koje su uradene tokom druge polovine
XX stoljeca.

Klju¢ne rijeci: svijet, islam, Kur'an, muslimani, muslimanska drustva, trendovi
tumacenja islama, ideoloska tumacenja, modernost

WORLD, ISLAM AND MUSLIM SOCIETIES IN 21ST CENTURY
- BIBLIOGRAPHICAL REVIEW

In this essay, the author discusses the most recent literary thematics of
Islam, the Qur’an, Muslims and Muslim societies in the twenty-first century.
In sketch form, this essay focuses on a bibliographical review of the most
significant books that have appeared in the topics of Islam, the Qur’an,
Muslims and Muslim societies in Europe, the West in general, and the Middle
East. The author notes that the scientific thematization of these large areas of
research has retained the most important methodological characteristics of
the studies that were done during the second half of the 20th century.

Keywords: world, Islam, Qur'an, Muslims, Muslim societies, trends in the
interpretation of Islam, ideological interpretations, modernity

1.0. Vazna enciklopedijska djela

Bibliografski gledano, kad je posrijedi savremeni svijet, potom
svijetislama, kao i raznoliki i razudeni svjetovi muslimanskih drustava,
potrebno jeimatiuvidudasu prve godine treeg milenijabile obiljezene
izlaskom Brillove Encyclopaedia of the Qur'an (2001-2006) ili Enciklopedije
Kur'ana, koja je sa svojih Sest svezaka na Siroka vrata stupila u prvu
deceniju XXI stoljea na podruéjima kur’anskih i islamskih studija.
Ovo voluminozno djelo uredila je Jane Dammen McAullife (rodena
1944.), profesorica islamskih studija na Univerzitetu George Town u
Sjedinjenim Americkim DrZavama.! Metodoloski, ova enciklopedija
obraduje preko hiljadu najvaznijih rijeci, pojmova i temata Kur’ana,
kao i rije¢i Kur'ana koje su protokom vremena postale vazni termini
u islamskim klasi¢nim naukama i u savremenim islamskim studijama.
Encyclopaedia of the Qur'an na jednome mjestu donosi dijahronijsku i
sinhronijsku obradu velikog broja Sirokih planova i temata Kur’ana.

Takoder, uprocelju ovih znamenitih djela o islamunalazi se i UNESCO-
va viSetomna publikacija The Different Aspects of Islamic Culture (Razliciti
aspekti islamske kulture), koja se urednicki i redakcijski pocela pripremati
1977. godine, da bi svih Sest dijelova u viSe svezaka izislo na engleskom
do 2016. godine.> Posebna vrijednost ovog enciklopedijskog djela nahodi
se u strogo provedenom nau¢nom proucavanju najnovijih preobrazaja
i utjecaja kojima je izvrgnuta islamska kultura ili islamske kulture
diljem svijeta. Posebno su obradeni mnogoliki utjecaji modernizma i
savremenih ideologija na tradicionalne obrasce islamske kulture.

The Global Arabic Encyclopedia (Svjetska arapska enciklopedija) je,
takoder, jedno vazno referentno djelo koje se na arapskom jeziku (al-
Mawsii‘ah al-‘arabiyyah al-‘Glamiyyah - dalall 43520 4e s 5a) pojavilo u
samo predveclerje XXI stoljeca, u dva izdanja, 1996. i 1999. godine. Kako
se sa mnogih stranica ovog enciklopedijskog djela vidi, ono je jednim
velikim dijelom izravni prijevod The American World Book Encyclopedia,
s tim $to je uredeno, profilirano i dopunjeno na nacin da saobrazava i

1 Usp. Jane Dammen McAullife (editor), Encyclopaedia of the Qur'an, izd. Brill, Lei-
den-Boston, 2001-2006.

2 0 ovom velikom pregledu razli¢itih aspekata islamske kulture u savremenom
dobu vidi: https://en.unesco.org » different-aspects-of-islamic-culture (pristup
stranici 24. 11. 2019). Nekoliko svezaka ovog djela nalazi se u biblioteci Bo$njac-
kog instituta u Sarajevu.

odraZzava jedan arapsko-muslimanski pogled na savremeni svijet (to
reflect an Arab-Muslim perspective).:

U red spomenutih enciklopedijskih djela spada i voluminozna The
Oxford Encyclopedia of the Islamic World koja je u novoj obradi izi$la 2009.
godine, i koju je uredio profesor John Esposito. Ovo djelo vrijedno je po
tome $to stavlja akcenat na savremene li¢nosti, pojave, organizacije i
op¢a zbivanja i razvoje, te njihove aktere i protagoniste u islamskom
svijetu ili u muslimanskim drustvima. Istim metodoloskim pristupom
uredena, uradena i komponirana je i velika dvotomna The Oxford
Encyclopaedia of Islam and Women (Oksfordska enciklopedija o islamu i
Zenamay). Djelo se pojavilo 2013. godine i, kako se to vidi iz samog naslova,
fokusira se na status Zena u islamu, odnosno islamskome svijetu, ne
zanemarujudi ni njihov status u savremenim muslimanskim drustvima
i na Zapadu (poglavito u muslimanskim dijasporalnim zajednicama).

2.0. Specijalisticka djela o islamu

U godinama koje su slijedile posve na kraju XX stoljeca, kao i
u prvim godinama XXI stoljeca, pojavila su se nova specijalisticka
djela o islamu. Ova djela se, uglavnom, bave jednom temom koja je
od velikog znacaja za islam. Naprimjer, takvo djelo je The Heritage of
Sufism (Nasljede sufizma), koje je urednicki pripremio Leonard Lewisohn
a izdala ga je Sohail Academy.: Kako se iz naslova vidi, ovo trotomno
djelo usredsreduje se na nasljede sufizma, to jest na opstojanje
sufizma kao jednog vida ili rukavca islamskog nasljeda nakon velikih
duhovnih (najcesée modernih) promjena kroz koje je proslo savremeno
Covjecanstvo, pa i muslimansko Covjecanstvo.

Seyyed Hossein Nasr (roden 1933.) priredio je, sa svoje strane, dva
vazna specijalistic¢ka djela o islamu. Prvo, Spiritudlity of Islam (Duhovnost
islama); prvi svezak bavi se temeljima (foundations), dok se drugi svezak
bavi o¢itovanjima (manifestations) duhovnosti islama.: 1 ovo dvotomno
djelo, koje se pojavilo u predvelerje XXI stolje¢a, namijenjeno je da

3 Usp. https://en.wikipedia.org > wiki > Global_Arabic_Encyclopedia (pristup stra-
nici 24. 11. 2019)

4 Usp. Leonard Levisohn (editor), The Heritage of Sufism, izd. Sohail Academy, La-
hore, 2005. (Ovo djelo se prvi put pojavilo 1999. godine).

5 Usp. Seyyed Hossein Nasr (editor), Islamic Spirituality (foundations) i Islamic Spiri-
tuality (manifestations), izd. Crossroad, New York, 1987. 1 1991,

predstavi islamske “osnovice i potke* u jeziku koji je savremen, ali i u
okolnostima savremenosti koje prate ili saodreduju raznolike recepcije
osebujne tradicije islama danas.

U specijalisticka djela koja imaju za cilj predstavljanje jednog od
rukavaca islamske tradicije, u ovom slucaju filozofijske, spada i djelo
History of Islamic Philosophy (Povijest islamske filozofije), u dva sveska, koje
su priredili Seyyed Hossein Nasr i Oliver Leaman.© Posebna vrijednost
ovog opseznog djela nalazi se u Sirokom pregledu i u predstavljanju
interpretativne literature o islamskoj filozofiji koja je napisana u
XIX i XX stoljeéu. Ukratko, kao djelo koje je izislo u prvoj godini XXI
stoljeca, ono se na poseban nacin bavi prikazima mnogih savremenih
recipiranja velikih temata islamske filozofije.

Tokom prvih godina XXI stolje¢a imamo i primjere objavljivanja
specijalisti¢kih djela o Kur’anu, u prijevodima na arapski jezik, na koje
se Cekalo stotinu i vie godina. Slucaj vrijedan spomena je objavljivanje
arapskog prijevoda jednoga djela s podrudja “radikalne orijentalistike*,
posrijedi je knjiga Geschichte des Qordns (Povijest Kur'ana) od Theodora
Noldekea (umro 1930. godine). Naime, prvo njemacko izdanje ovoga
djela pojavilo se 1860. u Gottingenu, a arapski prijevod ovoga djela
(Tarihu l-qur’an) pojavio se u Kdlnu 2008. godine.” Iako je ovo djelo
zastarjelo i prevazideno, te kritikovano ¢ak i od same evropske i
zapadne orijentalistike, u Njemackoj je prevedeno na arapski kao
primjer specijalisticke literature o Kur’anu.

3.0. Bibliotheca Alexandrina i oZivljavanje
djela islamskog reformizma

U ove prve dvije decenije tre¢eg milenija Bibliotheca Alexandrina
javila se svojim serijskim izdanjima knjiga, poslanica, rasprava i studija
koje su izisle relativno davno, tokom XIX i, poglavito, u XX stoljeéu.
Medutim, sada su ove knjige, poslanice, rasprave i studije opremljene
novim uvodnim komentarima i aparaturom koja odlikuje kriti¢ka
izdanja. Serijal objavljivanja ovih djela zapoceo je sljede¢im nizom:

6  Usp. Seyyed Hossein Nasr and Oliver Leaman, (urednici). History of Islamic Philo-
sophy.New York: Routledge, 2001.

7 Usp. Teodor Noldeke, Tarthu I-Qur’an, izd. Mansuratu l-gamal, Al-Kamel Verlag,
Kdln, 2008.

8  Svaova djela, njih ukupno trideset i Sest, nalaze se u biblioteci Fakulteta islam-

1) ‘Ali Sari‘ati (1933 - 1977), Al-‘awdatu ild d-Dat (<33 S 83l -
Povratak sebi;

2) Muhammad Mustafa Hilmi (umro 1969.), Al-hayatu ar-rithiyyah fi
l-islam (eJuY\ o Gyl a\-nl\) Duhovni Zivot u islamu;

3) At-Tahir al-Haddad (1899 - 1935), Imra’atuna fi $-Sari‘ati wa
l-mugtama'i (¢A—\=A3‘ SAay,al W 54)) - Nasa Zena u Serijatu i drustvu;

4) ‘Abdul‘aziz Gawis (1876-1929), Al-islamu dinu l-fitrati wa l-hayati
(sl 53 kall (s 2UN), Islam, viera iskonske prirode i Zivota;

5) Nabawiyah Miisa (1886-1951), Al-mar atu wa - ‘amalu (3= 8y,
Zenairad;

6) Mustafa Abdurramg (1885-1947), Tamhid li tarihi I-falsafati
Lislamiyyah (3351 48608l & )i 36 55), Uvod u povijest islamske filozofije;

7) ‘Allal al-Fasi (1910-1974), Difa‘un ‘ani §-Sariah (A, oo §)),
Odbrana [apologija] Serijata;

8) At-Tahir ibn ‘AStr (1879-1973), Magqasidu $-Sariati l-islamiyyah
(32D 4ay L2 30l82), Ciljevi islamskoga vierozakona;

9) Muhammad Iqgbal (1877-1938), Tagdidu I-fikri l-islami ()Sﬂ\ 338
0, Obnova vierske misli u islamu;

10) ‘Abdurrahman al-Kawakibi (1855-1902), Taba'i‘u l-istibdad wa
masari‘u l-isti'bad (exii¥) ¢ jlas 5 ALY $ilks), Cudi tiranije i poprista
porobljavanja;

11) Muhammad Bagir as-Sadr, Al-madrasatu l-islamiyyatu (A3
LU, Islamska gkola;

12) ‘Ali ‘Abdurraziq (1888-1966), Al-islamu wa usalu I-hukmi (5 ALY
(,S;J\ Jsal), Islam i nacela/principi viasti;

13) Hayruddin at-Tnisi (1820 1890), Aqwamu l-masalik fi ma rlfatl
ahwali -mamalik (W J)5a1 46 2 & Sl 2 3), Najispravniji nacini
za poznavanje [evropskih] kraljevstava;

14) ‘Abdulmuta‘al as-Su’ aydl (as-Sa‘idi?), Al-hurriyyah ad-diniyyah fi
l-islam (eJLm\J\ o 4—\4433\ 44):1\) Vjerska sloboda u islamu;

skih nauka u Sarajevu.

15) Husayn al-Gisr (1845-1909), Ar-Risalatu I-hamidiyyah fi hagiqati
d-diyanati Lislamiyyah wa haqqiyyati $-Sari‘ati l-islamiyyah (AL
m@}(\wﬂ\m;m@%mhﬂ\m;@uw\) Hamidijska poslanica

o istinitosti islamske vjere i strogosti islamskoga vjerozakona;

16) Muhammad al-Gazali (1917-1996), As-sunnatu an- nabaWIyyatu
bayna ahli I-fighi wa ahli l-haditi (Sxsdl JaT 5 adsll JaT (3 45550 4l
Vjerovjesnicki obicaj izmedu pravnika i tradicionalista;

17) Muhammad Ydisuf Misa, Al-Qur'anu wa [-falsafah (A&ddl 5 (1580,
Kur’an i filozofija;
18) Ahmad Faris as- Sidyaq (1805-1887), Kasfu l-muhabba ‘an funani

urubba (LJJJ\ o8 46 UAAl LX) Raskrivanje skrovitoga sa nauka i
umijeca Evrope;

19) Rifa‘ah at-Tahtawi (1801-1873), Al-mursidu l-aminu li l-banati wa
[-banin (u—uﬂ\ 3¢ il uu\l\ 3a754)), Pouzdani vodic kéerkama i sinovima;

20) Malik bin Nabi (1905-1973), Suriifu n-Nahdah (Aiai Lwﬁ), Uvjeti
[islamskog] preporoda;

21) Rifa‘ah at-Tahtawi, Manahigu l-albabi lmzsny_yah fi mabahigi
l-adabi - ‘asriyyah (‘\-um’-“ ISy gl 4 yladl Y z8L%), Metodi/
programi za egipatske umove u prefinjenostima savremenih nauka i
knjiZevnosti;

22) TantawT Gawhari (1862-1940), Nahdatu l-ummah wa hayatuha
(2 5 i) 4.agl), Preporod muslimanske zajednice i njezin Zivot;

23) Rafiq al-'Azm (1865 1925) Al-bayanu fi t-tamadduni wa asbabi
Lumran (o)0a) Sil 5 o3 3 Q) objasnjenje uljudbe i uzroka
civilizacije;

24) Qasim Amin (1863-1908), Tahriru l-marah (35 39,
Emancipiranje Zene;

25) Tal'at Harb (1867-1941), Tarbiyyatu l-mar ati wa l-higabu (4-\4)4
Caadl 5 3i5all), Obrazovanje Zene i hidzab;

26) Muhammad Husayn an-Na'ini (1860-1936), Tanbihu l-ummah wa
tanzihu -millah () 4,55 5 41 4.5), Budenje muslimanske zajednice i
Ciséenje vjere;

27) Muhammad Basa al-Mahzami, Hatiratu Gamaliddin al-Afgani al-
Husayni (‘;wsl\ ‘;u\zﬂ‘i\ ol Jlea &ILLA ), Misli DZemaluddina al-
Afganija al-Husejnija;

28) Nazirah Zaynuddin (1908-1976), As-sufiiru wa l-higabu (5 Yol
LAsall), otkrivanje Zene i hidZab;

29) Mustafa al-Galayini (1886-1944), Nazarat fi Kitabi s-sufiiri wa l-higabi
(Casd 5 38 (S i )k), Pogledi o knjizi Otkrivange Zene i hidZab’s

30) Muhammad Mahdi Samsuddln (1936-2001), Fi l-igtima i s-siydsi al-
islami (GaSWY) Gl t\mﬂ!‘ %), 0 islamskom politickom udruzivanju;

31) Al-Amir Sakib Arslan (1869-1946), Li mada ta'ahara l-muslimina?
Wa li mada tagaddama gayruhum? (Sah 5 238 13 5 € 5all) 5305 134),
Zasto su muslimani zaostali? Zasto su drugi napredovali?;

32) Samsuddin SamiFrasari (1850-1904), Al-madaniyyatu l-islamiyyatu
(L) 43341 ), Islamska civilizacija;

33) Muhammad Farid Wagdi (1875-1954), Al-madaniyyatu wa l-islam
() 5433, civilizacija i islam;

34) Mustafa Kamil, Al-mas ‘alatu $-Sarqiyyah (4352 A1), Istocno pitanje;

35) Malik Bin Nabi, Wighatu - @lami l-islami (G5! eibd\ 4@-:3) Pogled
islamskog svijeta;

36) Niruddin Abdullah b. Hamid as-Salimi, Talatu $- Sams, Sarhu
Samsi l-usil (J5=Y) uw 255 (el 451k, Izlazak sunca, komentar na
djelo Sunce temelja vjere’.

Akobi se pokusalanaciniti tematska sistematizacija navedenih djela
uspomenutim izdanjima Bibliothece Alexandrine, jasno se vidi dase na
njihovim stranicama oslovljavaju glavne teme islamskog reformizma
profiliranog tokom XIX i XX stoljeéa: prava Zena, emancipiranje Zena,
drustveni angaZman Zena, apologija Serijata, vjerske slobode, nacini
valjanog uredenja drzave i vlasti, politika i politi¢ko udruZivanje u
islamskim dru$tvima, obnova i reforma u muslimanskim drustvima,
budenje naroda i njegov napredak, oZivljavanje islamske kulture i
civilizacije, usvajanje evropskih kulturnih i civilizacijskih vrijednosti,
suprotstavljanje tiraniji i ugnjetavanju, afirmiranje vjerskih i
gradanskih sloboda itd.

Sama Cinjenica da se Bibliotheca Alexandrina opredijelila da iznova
izda navedena djela, sada kroz primjerno uradenu kriticku valorizaciju

njihova sadrZaja, pokazuje s koliko se snaznim intenzitetom
kontinuiraju mnoge teme koje su u XIX i XX stoljeu zaokupljale
muslimanske akademske, politicke i drustvene elite.

4.0. Najnovija djela o Kur’anu, islamu i muslimanskim
drustvima (primjeri, pristupi, obrasci)

Oslovimo li sada najpoznatija djela koja su se u XXI stolje¢u pojavila
o svijetu islama na Zapadu, The Study Quran® javlja se kao najznacajniji
doprinos prevodenju i tumacenju Kur’ana. Ovo eminentno djelo sadrzi
kako prijevod tako i tumacenja Kur’ana profilirana na nacin jasnog
plediranja za razumljivost i shvatljivost u najnovijim vremenima. U
engleskom jeziku ovo djelo je bez premca ve¢ petu godinu.

Jednako tako, dva imena u Njemackoj, Angelika Neuwirth i
Hartmut Bobzin dali su znacajne svjeZe studije o Kur'anu. Angelika
Neuwirth je objavila djelo Der Koran als Texte des Spdtantike (Kur'an
kao tekst pozne antike).” U njemu istraZuje povijest “ideja Kur'ana“ na
Sirokim razmedima vremeéna i prostora koja se protezu od antickih
epoha do zavr$etka objave Kur'ana. Prema Angeliki Neuwirth, Kur’'an
ne pripada starom svijetu, on nagovjestava nove razvoje u svijetu.
Takoder, njemacki profesor Hartmut Bobzin otprije je poznat po
svojim djelima o Muhammedu, a.s., kao i o Kur’anu. Njegov prijevod
Kur’ana (Der Koran, Neu iibertragen von Hartmut Bobzin)" sadrZi najbolje
interpretativne realizacije koje je njemacka orijentalistika, u svome
dobro¢udnom izrazu, dala o islamskoj svetoj knjizi.

Vratimo li se iznova zapaZenim djelima koja su na engleskom izisla
tokom ove dvije decenije XXI stolje¢a, ime Shahaba Ahmeda (1966-2015)
pojavilo se poput blijeSte¢eg meteorita na planu najnovijih studija o
islamu. Djelo koje je Shahabu Ahmedu pribavilo zapaZenu reputaciju
naslovljeno je pitanjem What is Islam? (Sta je islam?)2. Autor u $irokim
potezima prosiruje uobicajeno poimanje islama kao vjere i na uvjerljiv
nacin prati islam u njegovim ostvarenjima na nacin knjiZevnosti,

9  Usp. Seyyed Hossein Nasr (editor in chief), The Study Qur’an, a new translation and
commentary, izd. HarperOne, San Francisco, 2015.

10  Usp. Angelika Neuwirth, Der Koran als Text der Spdtantike, izd. Verlag der Weltre-
ligionen, Berlin 2010.

11 Usp. Der Koran, Neu iibertragen von Hartmut Bobzin, izd. C. H. Beck, Miinchen, 2010.

12 Usp. Shahab Ahmed, What is Islam? The Importance of Being Islamic, Princeton Uni-
versity Press, Princeton i Oxford, 2016.

povijesti, filozofije, umjetnosti, muzike... Posve je jasno da je ovim djelom
autor izvrsio jedno hodocasée u davnu proslost islama, gdje je kroz svoje
interpretacije nastojao da odgovori $ta je sve tada znacio islam i zasto
je ljudima bilo vazno da budu muslimani (the importance of being Islamic).

Posve je jasno da je djelo What is Islam? navelo Shahaba Ahmeda da
napiSe i knjigu Before Ortodoxy, the Satanic Verses in Early Islam (Prije ortodoksije,
Satanski stihovi u ranom islamu). Ovo djelo se, izmedu ostalog, bavi ranom
klasi¢nom epohom ili epohama islama, kad se - prema misljenju Shahaba
Ahmeda - jo$ nije bila formirala ortodoksija. Autor prati tretiranje i
analiziranje tzv. 'Sejtanskih ayata’ (the Satanic Verses) u knjigama sire (ili
Poslanikovih biografija), tafsira (komentara Kur'ana) i hadita (islamske
tradicije). Shahab Ahmed zakljuCuje da je ortodoksija do koje je doslo
kasnije neke (ili mnoge) narative u¢inila strogo vaznim ili nepovredivim,
iako u prvim vremenima ti narativi nisu bili ni vazni ni nepovredivi.

Ovim je Shahab Ahmed dodirnuo tzv. ideoloska i politicka ¢itanja
Kur’ana u najnovijim vremenima. Upravo je ta Citanja, na posredan nacin,
oslovio Fawaz A. Gerges u svojoj knjizi Making the Arab World, Nasser, Qutb,
and the Clash that Shaped the Middle East (Stvarajuci arapski svijet, Naser, Qutb
i borba koja je oblikovala Srednji istok).* U ovom djelu Fawaz A. Gerges, uz
mnoge druge stvari, obraduje i pitanja posezanja za svetim tekstom
Kur'ana kao izvora, ili jednog od izvora, za uredenje drZavnih sistema
na Srednjem istoku. Ako pratimo analize Fawaza A. Gergesa u vezi sa
analizama Shahaba Ahmeda, uo¢avamo nova pomaljanja ortodoksije koja
sada, u najnovijim vremenima, nastupa kao puka ideologija.

Na ovom mjestu dobro je, kao jedan egzemplar, spomenuti
opsezno djelo Christophera de Bellaiguea The Islamic Enlightenment
- the modern struggle between faith and reason (Islamsko prosvijetiteljstvo
- moderna borba izmedu vjere i razuma).* Christopher de Bellaigue na
svoj nacin prikazuje dvije suprotne strane koje oblikuju tzv. islamsku
ili muslimansku savremenost, reformisti¢ku i konzervativisti¢ku. Na
neki nacin, ovaj autor priznaje da se u savremenim muslimanskim
drustvima doslo do islamskog prosvijetiteljstva, ali ono tokom XIX i

13 Usp. Shahab Ahmed, Before Ortodoxy, The Satanic Verses in Early Islam, Harvard
University Press, Cambridge, Massachusetts, London, 2017

14  Usp.Fawaz A. Gerges, Making the Arab World, Nasser, Qutb, and the Clash that shaped
the Middle East, Princeton University Press, Princeton i Oxford, 2018.

15  Usp. Christopher de Bellaigue, The Islamic Enlightenment, the modern struggle
between faith and reason, The Bodley Head, London, 2017.

XX stoljeca, pa i u XXI stoljeu, ima svoje brojne oponente i jos uvijek
ne moze da uspije. Ipak, veoma je vazno primijetiti da fenomen tzv.
islamskog prosvjetiteljstva nije stran muslimanima, oni su ga itekako
prihvatili i Zive sa njim, kao i sa svojom vjerom islamom. Problem
autora kao $to je Christopher de Bellague je u tome da se odvaze na
smjele korake i priznaju dajedan veliki broj problema u muslimanskom
svijetu potice i od mnogolikih oblika zapadne dominacije. Dakako, i
mnogi muslimanski autori svjesni su neodgovornog muslimanskog
posezanja za tekstovima i proglasima Kur'ana s ciljem dolaska na vlast.

Iz ovog razloga dobro je konsultirati dJelo Fahmija Huwaydija, Al-
Qur'anu wa s-sultanu (Kur'an i vlast — Gl ubﬂ‘) 15 Djelo Al-Qur'anu
wa s-sulfanu vazno je zato $to je i sam njegov autor Fahmi Huwaydi
vlastitim iskustvom posvjedocio $ta znali to kad se kur’anski tekst
podvrgne pragmi vlasti i kad se podjarmi dnevnim politikama.

Djela Shahaba Ahmeda, Fawaza A. Gergesa, Christophera de
Bellaguea, Fahmija Huwaydija i mnoga druga, ovdje nespomenuta,
oslovljavaju pitanje tradicije i odnosa prema njoj. Upravo je to pitanje
oslovio Muhammad ‘Abid al- Gabiri (1935-2010) u svome djelu Nahnu wa
t-turat (Mi i tradicija— &I 5 549 Ovo Al- Gabirijevo djelo objavljeno
je iznova 2006. godlne $to svjedoli da je aktuelno i u prvoj deceniji
XXI stoljeca. Al-Gabiri kao filozof postavlja jedno klju¢no pitanje kad
je posrijedi muslimanski odnos prema vlastitoj tradiciji: da li dolazi do
krivotvorenja same tradicije pod utjecajem mnogih zahtjeva i pritisaka
iz savremenosti? Odgovor Al-Gabirija je potvrdan, on tvrdi da danas
mnogi muslimanski intelektualci na mnogo nacina krivotvore svoju
islamsku tradiciju njezinim racionaliziranjem, fundamentaliziranjem,
selefiziranjem, ezoteriziranjem itd. Djelo Nahnu wa t-turat iznimno je
vazno u procesima valjanog otreznjenja u danas$njim muslimanskim
ophodenjima sa tradicijom.

Spomenimo, posve na kraju, da se trend kvantitativnog i
kvalitativnog opadanja “estetskih studija” u Kur’anu primijetio ve¢
tokom druge polovine XX stoljeca. I tokom prve dvije decenije XXI
stoljeca osjeca se deficit u “estetskim proucavanjima” Kur’ana. Jedna
od vaZnih i vrijednih iznimki je opseZna studija Navida Kermanija
Gott ist Schon: Das dstetische Erleben des Koran (Bog je lijep: estetsko iskustvo

16  Usp. Fahmi Huwaydi, al-Qur’'anu wa s-sulfanu, izd. Daru $-$uriq, Kairo, 2009.

17 Usp. Muhammad ‘Abid al-Gabiri, Nahnu wa t-turdtu, izd. al-Markaz at-Taqafi al-
‘Arabi, Ad-Daru I-Bayda, 1986.

Kur’'ana).” Ovo djelo je prevedeno na engleski ina arapski jezik. »

Rije¢ na kraju
Bibliografski i tematski gledano, knjiska produkcija o islamu je u
XXI stolje¢u umnogome jedno kontinuiranje obrade problema kojima
su se muslimanski umnici, potom svjetski islamolozi, geostratezi,

orijentalisti, komentatori, histori¢ari kulture, politolozi bavili tokom
tri potonja desetlje¢a XX stoljeca.

I dalje se objavljuje veliki broj knjiga i studija o islamu kao
“pobunjenoj” ili “pobunjenickoj” vjeri koja se opire ili Zestoko
suprotstavlja Zapadu i tzv. zapadnim vrijednostima: a) demokratiji,
b) ljudskim pravima, c) civilnoj ili gradanskoj drzavi, d) odvajanju
religije od drzave, e) sekularnim vrijednostima drZave i drustva, ) tzv.
zenskim ili feministickim pitanjima u kontekstu islama itd.

Iza ovakvih elaboriranja danasnjih stanja islama, muslimana,
tradicionalnih muslimanskih drustava i velinski muslimanskih
drzava stoje, najcese, desnicarski orijentirane redakcije i krugovi na
Zapadu. S druge strane, kod muslimana Zesto je posrijedi obradivanje
islama i njegovih temata, imaginarija, tradicija i vrijednosti kroz jedan
“esencijalizirani” pristup i posredstvom apstraktnih izu¢avanja, kaoikroz
metodologije koje su profilirane uveliko izvan vremenskog konteksta.

U tradicionalnim muslimanskim krugovima posrijedi je, pretezno,
obrada islama “iz knjiga” (min as-sufiir), a ne “iz Zivota” (min as-sudir).
Takva dihotomija na muslimanskoj sceni izaziva snazne modernisticke ili
reformisti¢ke odgovore, pa i Zestoke reakcije protiv tradicionalista.

Ali, kako god muslimanski tradicionalisti grijeSe u svome
esencijaliziranom i izvanvremenskom elaboriranju islama, tako grijese i
oni modernisti i reformisti koji smatraju da je islam ne samo glavni, ve¢
i jedini pokreta¢ svih procesa u dana$njim muslimanskim drustvima.
Ovakvi pristupi islamu, kako na mnogim stranama koje se mogu

18  Usp. Navid Kermani, Gott ist Schén: Das dstethische Erleben des Koran, izd. C. H.
Beck, 2000.

19 Usp. Navid Kermani, God is Beautiful, The Aesthetic Experience of the Quran, izd. Po-
lity Press, Cambridge, 2018

20 Usp. Navid Kermani, Baldgatu n-niiri, Gamaliyydtu n-nassi al-Qur aniyyi (L5 83
oAl (aill SdGS), izd. Mangiiratu I-gamal, Al-Kamel Verlag, Freiberg, 2008.

oznaliti kao zapadne tako i na stranama koje se smatraju “islamskim”
ili “muslimanskim”, imaju za posljedicu zapostavljanje kulturalnih,
civilizacijskih, estetskih i drugih studija o islamu kao vjeri, poboZnosti,
¢udorednosti, islamu kao plethori kulturnih obrazaca, knjizevnih
inspiracija itd.

NaZalost, prevratne godine tzv. arapskog prolje¢a, kao i neuspjeh
da se njegove polazi$ne pretpostavke mirno ostvare, jo$ vise su dale
podsticaja proucavanju islama kao politike, ideologije, ustanickog bloka,
jedne beznadeZno nasuprotne strane svijeta koja negira sve druge strane
svijeta. Znatan dio literature o islamu koja stiZe iz muslimanskog svijeta i
dalje je unutar davno ustanovljenih kliSea iz druge polovine XX stoljeca.
Intelektualnim scenama kod muslimana vladaju: a) tradicionalisti, b)
nacionalisti, c) sekularisti, d) islamisti, e) reformisti, f) modernisti i drugi.

Kada ¢e do¢i do smirivanja ove uzavrele debate na muslimanskoj
strani, tesko je prognozirati. Nama i dalje ostaje pracenje ove literature,
kao i njezino kriti¢ko Citanje i procjenjivanje.

